
   ރޮޒއަިނާ އާދަމް{ ދާއިރާގެ މެނބްަރު  އއަްޑޫ މދީޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

     ރިޔާސަތުން ވާހަކަދެއްކެވުން:

ކޮމިޓީގެ   މއުައްސަސާތަކުގެ  މިނވިަން  މަރުޙބަާ    48`.  މެންބަރުންނަށް  އިއްޒަތްތެރި  ބއަްދަލވުުމަށް  ވަނަ 

ކޮރަޕްޝަން ކޮމިޝަނުގެ  -ދަންނވަަން. މއިަދުގެ މި ބއަްދަލވުުމަކީ މި ކޮމިޓީގެ ފަރާތުން އޮޑިޓަރ ޖެނެރަލްގެ އޮފީހާ އެންޓި

ހެދމުށަް   އޮޑިޓެއް  އަހަ  2020ޕަރފޯމަންސް  ބޭފުޅުން ވަނަ  އެ  މަސއަްކަތް  ހވަާލުކޮށްފައިވާ  އަޅުގަނޑުމެން  ރު 

މި  ޖަލްސާއެއް.  ބއާްވާ  އަޅުގަނޑުމެން  ހުށަހަޅއަިދިނުމަށް  ކޮމިޓއީަށް  ޕްރޒެެންޓޭޝަނެއް  އޭގެ  ނިންމާލުމަށްފަހު 

ޕޯޓު އާންމުކުރާނެ ޖަލްސާގއަި، މި ބއަްދަލވުުމުގައި އެ ބޭފުޅުން އެދިވަޑައިގެންފއަވިަނީ މި އަންނަ ހަފުތާގައި މި ރި

ކަމަށް ވާތީވެ، އަޅުގަނޑުމެންގެ ކޮމިޓީ ބއަްދަލވުުން މއިަދު އާންމުނުކޮށް ކުރއިަށް ގެންދަން. އެހެނވްީމާ، މިއީ އެގޮތަށް  

އިއްޒަތްތެރި މެންބަރުންގެ އިޢުތިރާޟެއް ނެތް ކަމަށް ވަންޏާ އަޅުގަނޑު ކުރއިަށް ގެންދާނަން. އެހެނވްީމާ، މިހާހިސާބނުް  

 ޖެނެރަލް އޮފީހުން ރިޕޯޓު ހުށަހަޅައި ނިމެންދެކަށް އަޅުގަނޑުމެން ކޮމިޓީ ސިއްރުކޮށްލާނަން. އޮޑިޓަރ 

 

 ( ސިއްރު ބއަްދަލުވުމެއްގެ ގޮތުގައި ކުރއިަށް ގެންދވެުން)

 

 ރިޔާސަތުން ވާހަކަދެއްކެވުން:

ޑިޓަރ ޖެނެރަލްގެ ރިޕޯޓު މިހާހިސާބުން އަޅުގަނޑު ކޮމިޓީގެ ސއިްރުކުރި ބައި އަޅުގަނޑުމެން މި ނނިްމާލީ. އެއީ އޮ

އަޅުގަނޑުމެންނާ ހަމއަަށް ޕްރެޒެންޓުކޮށްދިނުމުގެ ބައި ނިމުނީ. އެހެނވްީމާ، މިހާހިސާބުން ދެން މިކަމުގައި ކުރިއަށް  

ގެންދވަާނެ ގޮތެއް އިއްޒަތްތެރި މެންބަރުންގެ ލަފާ ދެއްވުމަށް އަޅުގަނޑު ފުރުޞަތު ހުޅުވާލަން. އިނގުރައިދޫ ދާއިރާގެ  

 ތެރި މެންބަރު. އިއްޒަތް

 

 އަޙްމަދު ވާހަކަދއެްކެވުން:  ޙަސަން މެންބަރު  ދާއިރާގެ އިނގުރައިދޫ

ޝުކުރިއްޔާ އިއޒްަތްތެރި މުޤައްރިރު. މއިަދު އެ ވަޑައިގެންނެވީ ދވިެހި ދއަުލަތުގެ އޮޑިޓަރ ޖެނެރަލް. އެ ބޭފުޅުން އެ 

އެ ހުންނަނީ ކޮރަޕްޝަން ނެތް ކަމަށް މައްސަލަތއަް ނިންމާފަ. ކޮރަޕްޝަނެއް   %60ރިޕޯޓު ހައްދަވާފައި އޮތްއިރުގައި  

ޕަ އެންމެ  އަދި  ވިއްޔާ  އއެޗްެއް  ވެސް ހުންނަ  ދއަުލަތަށް  ރައްޔިތުންނަށް،  ހުރިހާ  ރއާްޖޭގެ  އެކަމަކު  ސެންޓެއް. 

އިންސާނުންނަށް ވެސް އެބަ އެނގޭ ވައްކަންކޮށްފައި އޮތްކަން. ކޮރަޕްޝަން ހިންގާފައި އޮތްކަން. އެހެނވްީމާ، އޭގެ  

ގެ ޤާބިލުކަމއާި، ދެން ކުރއިަށް ވަނަ އަހަރު އެ ބޭފުޅުން ޢައްޔަންކުރިއިރުގައި އެ ބޭފުޅުނ2019ްމއަްޗަށް ބަލާއިރުގައި  

އެ ބޭފުޅުން އަޅާނެ ފިޔަވަޅުތަކާ ބެހޭ ގޮތުން އެތައް މަޝްވަރާއެއް އިންޓަރވިއުގައި ވެސް ކުރވެިފައި އެ ބޭފުޅުން  

އަޅުގަނޑު  ހަމަ  ނެރވެިފައިނެތުމުން  ނަތީޖާ  އެ  އައިއިރުގައި  ހަމއަަށް  މއިަދާ  އެހެންނަމވަެސް،  ތިބީ.  އެ  ލެވިފައި 

 ގަވާއިދާ އެއްގޮތްވާ ގޮތުގެ މަތީން ހަމަ އޭ.ސީ.ސީން ވަކިކުރަން، ހުރިހާ ބޭފުޅުން ވަކިކުރުމަށް އަޅުގަނޑު  މަޖިލީހުގެ

 ހުށަހަޅާ ވާހަކަ، އަދި އެ މަޝްވަރާކުރުމަށް ކޮމިޓީގައި ދަންނވަަން، އަޅުގަނޑު ހުށަހަޅަން. 

 

 ރިޔާސަތުން ވާހަކަދެއްކެވުން:

 އިއޒްަތްތެރި މެންބަރު.ބިލެތްދޫ ދާއިރާގެ 

 

 ޙަލީމް ވާހަކަދއެްކވެުން:  އަޙްމަދު މެންބަރު ދާއިރާގެ ބިލެތްދޫ

 ލީ އިނގުރައިދޫ ދާއިރާގެ މެންބަރު އެ ހުށަހެޅއުްވި ހުށަހެޅުވުމަށް ތއާީދުކުރަން އިނގޭތޯ.  އް މި ހޯދާއަޅުގަނޑު ފުރުޞަތެ

 

 ރިޔާސަތުން ވާހަކަދެއްކެވުން:

 ދާއިރާގެ އިއޒްަތްތެރި މެންބަރު. އާދެ! ގަމު 

 

 ވިސާމް ވާހަކަދެއްކވެުން:  މުޙައްމަދު މެންބަރު ދާއިރާގެ ގަމު

އާދެ! ޝުކުރިއްޔާ އިއްޒަތްތެރި މުޤައްރިރު. އާދެ! އިނގުރައިދޫ ދާއިރާގެ އިއްޒަތްތެރި މެންބަރު އެ ހުށަހެޅި ހުށހަެޅުމަށް  

ނުކުރެވޭ ޙަޤީޤަތުގައި މިހާރު އޭ.ސީ.ސީގައި    އަދި އަޅުގަނޑަކަށް ވެސް ގަބޫލެއް  .އީދުކުރަންއަޅުގަނޑު ވެސް ހަމަ ތާ 

ރަނގަޅު ނަތީޖާއާ   ގއަިތަޙްޤީޤުކޮށް، އެކަމު  އްމި ތއިްބެވި މެންބަރުންނާ އއެްކޮށް ޙަޤީޤަތުގައި މިހާރު ހުރި މައްސަލަތަ

ވެފައި     ކަންބޑޮުވޭ ޙަޤީޤަތުގައި ތިން އަހަރުކަށް އަޅުގަނޑުމެން ދާނެ ކަމަކަށް. އަޅުގަނޑުމެން ވަރަށް ބޮޑަށްޔަހަމަ

ވުރެ ގިނަ މައްސަލަ   ހުރި ވަރަށް ގިނަ މައްސަލަ ހުރި ކަމަށް އަޅުގަނޑުމެންނަށް އެބަ މަޢުލޫމާތު ލިބޭ. ތިން ސަތޭކައަށް

މެންނަކަށް  ނެތް ކަމެއް ވެސް އަޅުގަނޑު  ،ހުރިއިރު، އެ މައްސަލަތަކު ރައްދުވާ މީހުން މއިަދު ދުނިޔޭގައި ތިބި ކަމއެް

އަހަރު ތިން  ނޭނގޭ  ވެސް  ބުނަން  އެކަންކަމުގަ   .ވެގެންދޔިައިރު   އެޔެއް  ބޭފޅުުން  ހުރި  ގުޅުން  ހުރި   އި،އެކަމާ 

ނެތް ކަމެއް ވެސް ނޭނގޭ. އެއީ ވަރަށް ގިނަ މައްސަލަތައް. އަދި ވަރަށް ސާފުކޮށް އެބަ    ،ވޒަީފާތަކުގައި ތިބި ކަމެއް

ތުން ލިބިފއަިވާ ބާރު އެ ބޭފުޅުން ބޭނުންނުކުރާ ކަމަށް އެބަ ފާހަގަކުރެވޭ. އެއީ  އޭ.ސީ.ސީއަށް ގާނޫނީ ގޮ  ،ފާހަގަކުރޭ

ކޮމިޓއީަށް ހާޒިރވުުމަށް އެ ބޭފުޅުން ކިޔުމަށްފަހު ވެސް ހާޒިރުނވުުމުން އޭ.ސީ.ސީއަށް    ، މައްސަލަތަކުގައި ހާޒިރވުުމަށް

ބާރު ލިބިފއަިވާ  ދަށުން  ރަ  ގެގަވާއިދުގެ  ވަރަށް  ކަމަށް  އެއީ ބޭނުންނުކުރާ  އެހެނވްީމާ،  ފާހަގަކުރެވޭ.  އެބަ  ނގަޅަށް 

ޙަޤީޤަތުގައި މި މައްސަލަތައް ނުބެލުމަށް ވަރަށް ބޮޑަށް މަގުފއަިވާ ކަމެއް އެ ކަމަކީ އެއީ. މިހާ ގިނަ މައްސަލަ މިގޮތަށް  

ލައްކަ    ނަށް އއެްވަނަ އަހަރުގައި އެ ބޭފުޅުން  2019ފެންމަތވިެފއަިވާއިރު، އަޅުގަނޑު ހަމަ ވަރަށް ބޮޑަށް ފާހަގަކުރަން  

ލިބެނީ   މި  ކޮންމވެެސް ވަރެއްގެ ރުފިޔާ އެ ބޭފުޅުންނަށް އަނބުރާ ހޯދފިއަިވާ ކަމަށް އަޅުގަނޑުމެންނަށް މަޢުލޫމާތު 

ވެގެންދިޔއަިރު އެ ބޭފުޅުންގެ އެއްވެސް ޕްލޭނެއް ޙަޤީޤަތުގައި    އޮޑިޓް އޮފީހުގެ ފަރާތުން. އެހެނވްީމާ، މިހާ ދވުަސް

ތްކަން މިހާރުގެ އޮޑިޓް ރިޕޯޓުން ބަލައިލީމާ ވެސް އެބަ ހާމވަެގެން އެބަ ދޭ. ދެން މައްސަލަތައް  ށްދާނެ ނެއަމީގައި ކުރި 

މއިަދު ޙަޤީޤަތުގައި އެއް މއަްސަލައާއި އަނެއް މއަްސަލައާ އޮޅި،    ،ޙަޤީޤަތުގައި މިހެން ފުނިޖހެމެނުްފުނިޖެހމެުން ގޮސް

ނކުުރވެޭ މިކަން  ކޮމި ؛އަޅުގަނޑުމެންނަށް  އޮތް  އަޅުގަނޑަށް  މިހާރު  ކަމަށް  ނުކުރެވޭނެ  މިކަން  އއެްކޮށް  ޝަނާ 

މި ބޭފުޅުން މި ކުރާ ކަންތަކަށް    ،ގަބޫލުކުރެވެނީ. އެހެންވީމާ، އަޅުގަނޑުމެންނަށް ދެން އިތުރަށް ޙަޤީޤަތުގައި މިކަމަށް

ނެތް.   އަޅުގަނޑުމެންނަކަށެއް  ތިބވެޭކަށެއް  ފއުްދާލއަިގެން  އަޅުގަނޑުމެންނަށް  އަދި   ،އެހެންކަމުންބަލަހައްޓއަިގެން 

އެއީ ކަންބޮޑުވުމެއް  ވަރަށް  އަނބުރާ   ،އަޅުގަނޑުގެ  ޕީ.ޖީ  ހުށަހެޅުމުން،  ޕީ.ޖއީަށް  މައްސަލަ  ހުށަހަޅާ  އޭ.ސީ.ސީން 

ޖއޮިންޓް ކޮމިޓއީެއް ވެސް އެބަ ،  ޔާނާތުގެ މައްސަލަތައް މި ބަލަނީޚިފޮނވުއަިލާ. އަދި އެމް.އެމް.ޕީ.އާރު.ސީގެ ބޮޑެތި  

ރީ ކޮމިޝަން. އެހެނވްީމާ، އެސެޓް ރިކަވަރީ ކޮމިޝަނުން ބޯޅަ އެއްލީމާ އޭ.ސީ.ސީން ބޯޅަ ޕީ.ޖއީަށް  އޮތް. އެސެޓް ރިކަވަ

ލުން މި ބޭފުޅުން މިހރާު ކަންތައް ކުރައްވަމުންދަނީ. އެހެނވްީމާ މި ކަންކަން ސޫއެއްލާފައި، ދެ ކޮޅަށް ބޯޅަޖަހާ އު

ތް. އަޅުގަނޑު ވެސް އެދެނީ އޭ.ސީ.ސީގައި މިހާރު ތިބި ހުރިހާ ބަލަހައްޓއަިގެން އަޅުގަނޑުމެންނަކަށެއް ތިބެވޭކަށެއް ނެ

 މެންބަރުން ވަކިކުރަން. ޝުކުރިއްޔާ! 

 

 ރިޔާސަތުން ވާހަކަދެއްކެވުން:

 ބާރަށު ދާއިރާގެ އިއޒްަތްތެރި މެންބަރު.

 

 ވާހަކަދއެްކެވުން:  اللهޙްމަދު ޢަބްދުބާރަށު ދާއިރާގެ މެންބަރު އަ

މަދު އެ ހުށަހެޅއުްވި ހުށަހެޅުމަށް ފުރިހަމއަަށް  އަޙްޝުކުރިއްޔާ މުޤައްރިރު. އަޅުގަނޑު ހަމަ އއިޒްަތްތެރި މެންބަރު ޙަސަން  

ކޮރަޕްޝަން - ތއާީދުކުރަން. ދެން އަޅުގަނޑު ގަބޫލުކުރާ ގޮތުގައި ދއަުލަތުން ވަރަށް ބޮޑު ހޭދައެއް ކުރައްވައިގެން އެންޓި

ބޭނުމަކީކޮމިޝަން   އެ    ،މީދަކީންނަތީޖާ ނެރުން. ނތަީޖާ ހާސިލުކުރުން. އަދި ރައްޔިތުންގެ އު  ، ދެންހިންގވެުމުގެ 

ދއަުލަތަށް ލިބެމުންދާ ގެއްލުންތަކުން ދައުލަތް ސަލާމަތްކުރުން.    ،ހުށަހެޅޭ މައްސަލަތައް އވަަސް ސްޕީޑުގައި ނިމި  ށްތަނަ

ކޮމިޝަ ބަޔަކު  ނުނރެެވޭ  ނަތީޖާ  އެ  ގެއްލިގެންދިޔުމުގެ  އެހެނވްީމާ،  ދވުަސްތަކެއް  ތިބެގެން  މެންބަރުކަމަށް  ނުގައި 

އެދެނީ އަޅުގަނޑު  ހުށަހެ  ، ބަދަލުގައި  ވަކިކުރުމަށް  ބޭފުޅުން  އެ  އަވަހަކަށް  އެންމެ  ކުރިވީ  ހމަަ  ހުށަހެޅުން   ށް އަޅި 

ންޑޭޝަނެއްގެ ގޮތުގައި  މެރީ ކޮމިޓީއާ ގުޅުން ހުރި ކަންތައް މި ކޮމިޓީގެ ރިކޮއައަދި އޭގެތެރޭގައި ޖުޑީޝި  .ގެންދަން

އެއާއެއްކޮށް މަޖިލީހުގެ ދައުރުން ބޭރުން ކަމުގައި ވިޔަސް    ރީ ކޮމިޓއީަށް ވެސް ފޮނވުުން. އަދި ހަމައަހަމަ ޖުޑީޝި

ނިންމަ ކަންތައް  ނިންމަންޖެހޭ  ބާއްވައިގެން  ބަދަލު  އިޖަލްސއާެއް  އެދޭ  ރައްޔިތުން  ރއާްޖޭގެ  މި  އެ   ،އވަަސްކޮށް 

 މުގެ ފުރޞުަތު ފަހިކޮށްދިނުމަށް. ޝުކުރއިްޔާ! ނިންމުންތައް ނިންމު

 

 ރިޔާސަތުން ވާހަކަދެއްކެވުން:

 ވިލިމާލެ ދާއިރާގެ އިއްޒަތްތެރި މެންބަރު.

 

 އުޝާމް ވާހަކަދއެްކެވުން: އަޙްމަދު މެންބަރު ދާއިރާގެ ވިލިމާލޭ

ތަފާތު.   ކޑުަކޮށް  ވިސްނުން  އަޅުގަނޑުގެ  މުޤައްރިރު.  ޝުކުރިއްޔާ  ކޮމިޝަނުގަ- އެންޓިއާދެ!    އިކޮރަޕްޝަން 

ކޮރަޕްޝަން ކޮމިޝަނުން ވެސް އެ ވާހަކަ  - މައްސަލަތަކެއް އުޅޭކަން އަޅުގަނޑުމެން އެންމެންނަށް ވެސް އެނގޭ. އެންޓި

އެ   ހުރި.  އެބަ  ވިދާޅުވެފައި  ވާހަކަ  އެ  ބއަްދަލުކުރއިިރު  އަޅުގަނޑުމެން  މަތީން  ފހަަރު  ތަފާތު  ކޮމިޓީގައި  މި  ހަމަ 

އިޝޫ އެބަ އުޅޭކަން. އަޅުގަނޑު    އިއިންވެސްޓިގޭޝަންގައި އަސްލުގައި އިޝޫތަކެއް އެބަ އުޅޭކަން. ކެޕޭސިޓީގަ   ބޭފުޅުންގެ

  ، ދީ  ކޮރަޕްޝަން ކޮމިޝަނަށް-ޚާއްޞަކޮށް ސަރުކާރުން އެކަށީގެންވާ ބަޖެޓެއް އެންޓި  ، ގަބޫލުކުރާ ގޮތުގައި ދައުލަތުން

ކުރުމަށް ގޮތެއްގައި  އެކަށީގެންވާ  ތަޙްޤީޤުތައް  ކުރަންޖެހޭ  ބޭފުޅުން  ރަނގަޅަށް    އެ  ރިސޯސަސް  ބޭނުންވާ  ޓަކައި 

އިންވެސްޓިގޭޝަންގެ މިފަދަ މއަްސަލއަެއް އުޅޭ ކަމަށް ބުނުމަކީ އެންމެ ރަނގަޅު މިފަދަ،  ފޯރުކޮށްނުދީ އެ ބޭފުޅުންގެ  

އާއި އޮޑީޓަރ ޖެނެރަލްގެ އޮފީހުން ކުރާ މަސއަްކަތް އަޅައެއް ނކުިޔޭނެ.  ގޮތެއް ނޫން. އަޅުގަނޑުމެންނަކަށް އޭ.ސީ.ސީ

މި މަޖިލީހުން އޑޮިޓު އޮފީހަށް ފަސްދޮޅަސް   ،ދޭ ކަމުގައި ވަނީ ނަމަ  އޭ.ސީ.ސީއަށް ތިރީސް މިލއިަން ރުފިޔާގެ ބަޖެޓއެް

ގެ މަސއަްކަތުގެ ސްޕީޑު ވެސް އަދި  މިލއިަން، ހަމަ އޭގެ ދެ ގުނަ ބޮޑު ބަޖެޓެއް އެބަ ކަނޑއަަޅާ. އެހެނވްީމާ، ދެ ތަނު

އަޅުގަނޑުމެން    ،މަސައްކަތުގެ ފެނވްަރު ވެސް އަދި އިންވެސްޓިގޭޝަނުގެ ފެންވަރު ވެސް ތަފާތވުާނެ. ތަފާތުވާ ސަބަބަކީ

ނުކުރަން    އެހެނވްީމާ، އަޅުގަނޑު ގަބޫލއެް  .ނުދޭތވީެއަށް  އޭ.ސީ.ސީއަށް އެކަށީގެންވާ މިނވްަރަކަށް ރިސޯސަސް ފުރިހަމަ

ބަޖެޓުން ފރޯުކޮށްދޭންޖެހޭ އެހީތެރިކަން   ،ކޮރަޕްޝަން ކޮމިޝަނަށް އަޅުގަނޑުމެން ދއަުލަތުން ފޯރުކޮށްދޭންޖެހޭ-ންޓިއެ

ފޯރުކޮށްނުދީ އެ ބޭފުޅުން ފެއިލވްއެްޖެ ކަމަށް ކަނޑައަޅައި، މަޤާމުން ވަކިކުރަންޖެހޭނެ ކަމަށް. ދެން އަޅުގަނޑު އަދި  

ފާހަގަކޮށްލަން ރިސެހު މަޖިލީ   ،ހަމަ  ބއަިނަލއްަގެ  އަދި  ތެރޭގައި  އެންޓިގު ސްގެ  އެންޓި-ވާނީ  ދވުަހު،  - ކޮރަޕްޝަން 

  .ކޮރަޕްޝަނުގެ މެންބަރުން ވަކިކުރުމަށް ޓަކައި މި ކޮމިޓީއަށް ހުށަހަޅައި ތއާީދު ލިބުމަކީ ވަރަށް ޒާތީ ނިންމުމެއް ކަމަށް

 ނުކުރަން.  ގަބޫލެއްށް ކައަޅުގަނޑު އެއްވެސް ގޮތަކަށް މި ނިންމުމަކީ ރަނގަޅު ނިނމްމުެއް ކަމަ

 

 ރިޔާސަތުން ވާހަކަދެއްކެވުން:

 ބިލެތްދޫ ދާއިރާގެ އިއޒްަތްތެރި މެންބަރު.

 

 ޙަލީމް ވާހަކަދއެްކވެުން:  އަޙްމަދު މެންބަރު ދާއިރާގެ ބިލެތްދޫ

އޭ.ސީ.ސީއަށް އެހީތެރިކަން  އަޅުގަނޑުމެން ގަބޫލުކުރާ ގޮތުގައި މި ކޮމިޓީގެ ވަރަށް ބުރަ މަސައްކަތުން މއިިން ދވުަހަކު  

ވަނީ އޭ.ސީ.ސީގެ ކަންކަން ރަނގަޅުކުރުމަށް ޓަކައި    ފޯރުކޮށްނުދޭވަރަށް ކޮށްދީފއަިވާނެ. އަދި ޚއާްޞަކޮށް މި ސަރުކާރުން

އަދި މި    އި،ލަ  އިމުކުރަން ފުރުޞަތުދީ، އައު އޮފީހެއް ހަދއަި، އެ ތަނަށް އިތުރު މވުައްޒަފުންގާ އިތުރު އޮފީހެއް ވެސް  

ގެ ބަޖެޓުގައި ވެސް ވާނީ އެ ބޭފުޅުން ވިދާޅުވީ ވަރަށް ބަޖެޓުގެ ކަންތައް ހަމަޖައްސައި އިތުރު މވުއަޒްަފުންނަށް އަހަރު

ދވިެހިރއާްޖޭގެ   ނޫން.  މައްސަލައެއް  ޒާތީ  ވެސް  އއެްގޮތަކަށް  މިއިކީ  ދެން  ފުރުޞަތުދީފަ.  އަޅުގަނޑުމެން  ވެސް 

ތެރޭގައި ކުރެވުނު މަސއަްކަތްތައް. އެހެނވްީމާ،    ގެޔަ ތިން އަހަރުރައްޔިތުންނަށް ވަރަށް ސާފުކޮށް އެބަ އެނގޭ މިދި

ނޫން ވެސް  މއަްސަލައެއް  އޭ.ސީ.ސީގެ  ހުސއްެކަނި  ގޮތުގައި  ގަބޫލުކުރާ  ޕީ.ޖީގެ    ، އަޅުގަނޑު  އެކީގައި  އޭ.ސީ.ސީއާ 

މއަްސަލައެއް ވެސް އެބަ އުޅޭ. އަދި އަޅުގަނޑުމެން ހަމަ އެ މަސައްކަތްކުރަން އެބަ ޖެހޭ. އެސެޓް ރިކަވަރީ ކޮމިޝަންގެ  

ކުރެވުނު ކަމަކަށް. އެހެނވްީމާ، ޒާތީއެއް    ނުކުރަން އެ މިންވަރަށް އެކަން  މަސއަްކަތް ވެސް އަޅުގަނޑުމެން ގަބޫލއެް

ކަންކަން ނުކުރވެުނީމާ    ޅުގަނޑުމެން މި ގަބޫލުކުރަނީ ދވިެހިރއާްޖޭގެ ރައްޔިތުންގެ އެދުންތަކާ އެއްވަރަށް އެނޫން. އަ

އަޅުގަނޑުމެން ރައްޔިތުންގެ މަންދޫބުންނަށް ތިބެގެން މި ކަނކްަމުގައި ބަލަހައްޓައިގެން ނުތިބވެޭނެތީ، އަޅުގަނޑުމެން  

ގެންނަން އެބަ ޖެހޭ.   ބަދަލުމި  ރައްޔިތުންނަށް ޓަކައި    ގައި ވެސް ދވިެހިމއިަދު މި ނިންމާނިނމްމުަކީ ހަމަ ޙަޤީޤަތު

ދެއްކުމަކީ އެއީ    އަޅުގަނޑުމެން ވީ ވާހަކަ  ، އެހެނވްީމާ، މި ވަގުތު ސިޔާސީ ބޭނުމަކަށް ޓަކައި މި ތަނުގައި ޒާތީ ވާހަކަ

ގަބޫލުކުރަނީ. އެހެނވްީމާ، އަޅުގަނޑު ވަރަ  ވަރަށް ދެރަ އަޅުގަނޑުމެންގެ    ،ށް ހިތާމަކުރަންކަމެއް ކަމަށް އަޅުގަނޑު 

ނޫން.   ވާހަކައެއް  ގަބޫލުކުރާ  އަޅުގަނޑު  އެއީ  ވާހަކަދއެްކުން  ޒާތީ  ބަޔަކާ  ވަކި  އަޅުގަނޑުމެން  މެންބަރަކު  ކޮމިޓީގެ 

ދވިެހި ރައްޔިތުންނަށް ޓަކައި އަލުން އަނބުރާ ރަނގަޅު އޭ.ސީ.ސއީެއް ހޯދުމުގެ މަސައްކަތް.   ،އަޅުގަނޑުމެން މި ކުރަނީ

 ކުރިއްޔާ އިއޒްަތްތެރި މުޤއަްރިރު. ޝު

 ރިޔާސަތުން ވާހަކަދެއްކެވުން:

 ގަލޮޅު ދެކުނު ދާއިރާގެ އިއޒްަތްތެރި މެންބަރު. 

 

 ނަސީމް ވާހަކަދެއްކވެުން:  އަޙްމަދު ލުމީކއާީ މެންބަރު ދާއިރާގެ ދެކުނު ގަލޮޅު

މީގެ ކުރިން ވެސް އޭ.ސީ.ސީއާ    ،ފާހަގަކޮށްލަން ބޭނުންއާދެ! ޝުކުރިއްޔާ އިއްޒަތްތެރި މުޤައްރިރު. އަޅުގަނޑު ހަމަ  

ހުރިހާ މެންބަރުން ވަކިކުރަން. އަޅުގަނޑު އަދި ވެސް އެ    ގެއޭ.ސީ.ސީ ؛ގުޅިގެން މި ތަނަށް ހުށަހެޅމުއެް ހުށަހެޅުން

އޭ.ސީ.ސީ ވަރަށް ބޮޑު    ގެމިހާރު  ؛އޭ.ސީ.ސީ  ،ދވުަހު ހަމަ އަޅުގަނޑު ހުރި ގޮތަށް މި ހުރީ. އަޅުގަނޑު ގަބޫލުކުރަނީ

އެހެންކަމުން ކަމަށް.  ގެންނަންޖެހޭ  ބަދަލުތަކެއް  ވެސް  މިހާރަށް  މިހާރުން  އަދި  ކަމަށް.  ފެއިލްވެއްޖެ  ވެސް   ،ތަން 

ބާރަށު ދާއިރާގެ އިއްޒަތްތެރި މެންބަރު   އިނގުރައިދޫ ދާއިރާގެ އިއްޒަތްތެރި މެންބަރު އެ ހުށަހެޅުއްވި ހުށަހެޅއުވްުމަށް

 ލަން. ދަންނވަާ އެ ދެ ހުށަހެޅއުވްުމަށް ވެސް އަޅުގަނޑު ތާއީދުކުރާ ވާހަކަ  ،ކުރެއްވުމާ އެކުއެޑްކުރެއްވި 

 

 ރިޔާސަތުން ވާހަކަދެއްކެވުން:

ފުރުޞަތަ މި    ކަށްދވެަނަ  މެންބަރު  އިއްޒަތްތެރި  ދާއިރާގެ  ވިލިމާލެ  މެންބަރާއި  އިއޒްަތްތެރި  ދާއިރާގެ  އިނގުރައިދޫ 

 ގެންގޮސްދއެވްުން އެދެން. އާދެ!   ށްއައި އެބަ އޮތް. އެހެނވްީމާ، ވަރަށް ކުރުކޮށް ކުރިކަމުގައި ވެސް އެދިވަޑައިގެންފަ

 

 ވާހަކަދއެްކެވުން:  އަޙްމަދު ޙަސަން މެންބަރު  ދާއިރާގެ އިނގުރައިދޫ

މި ބޭނުން  ދަންނަވާލަން  އެއްޗެއް  ވެސް  އަޅުގަނޑު  މުޤައްރިރު.  އެހެން   ،ވީ  ޝުކުރއިްޔާ  ހާލަތެއްގައި  އެއްވެސް 

ވާހަކަފުޅަކަށް ރައްދުދޭކަށް ނޫން އިނގޭތޯ. މިހާރު އޮތް އޭ.ސީ.ސީ ނެގުމަށްފަހު އެތައް    ވި އިއްޒަތްތެރި މެންބަރަކު ދއެްކެ 

ކައަކީ  ވާހަފަހަރއެްގެ މަތީން މި ކޮމިޓީއަށް އެ ބޭފުޅުން ހާޒިރުކުރެވއިްޖެ. އެ ބޭފުޅުންގެ އިންޓަރވިއުގައާއި އެ ބޭފުޅުން  

 އާއިންޓަރވިއުކުރެއްވިއިރުގައި ވިދާޅުވެފައި ހުރި އެއވްެސް ކަމެއް ހާޒިރުކުރާ އެއްވެސް ފަހަރަކު އެ ބޭފުޅުން މި ކޮމިޓީ

- ވަނަ އަހަރު ނަންގވަާފައި އޮތް އެންޓި  2019ހަދަމުންނޭ މި ދަނީ.    ،ހިއްސާކޮށްފައެއް ނެތް. ހައްތަހާ ވެސް ވިދާޅުވަނީ

އަނެއްކާ ތަޢުލީމީ ޤާބިލު،  ؛ކޮމިޝަނެއް މއިީ. އެ ބޭފުޅުން އިންޓަރވިއުގައި ވިދާޅުވީ ވަރަށް ރަނގަޅަށްރަޕްޝަން  ކޮ

ކޮށްދޭނެ ކަމަށް    އެ ބޭފުޅުން ހޮވިވަޑައިގެންފއިްޏާ ދއަުލަތަށް ރައްޔިތުންނަށް މިކަން  ،ބޭފުޅުން ކަމަށް  އެކަމަށް އެކަށޭނަ

ހެންނަމވަެސް، މއިަދާ ހިސާބަށް އއަިއިރުގައި ވެސް ކަންކަން ފުރިހަމަކުރުމަށް  ވަރަށް ފުރިހަމއަަށް ވިދާޅވުެފައި އޮތް. އެ

ހަދާ ވެސް  އަދި  ވެސް  އެސް.އޯ.ޕީގަނޑެއް  ކުޑަމިނުން  ކަމަކީލެއެންމެ  އަނެއް  ދެން  ފާހަގަކުރަން.    ، ވިފއަިނެތްކަން 

އަޅުގަ  ވެސް  ކަމެއް  އެހެން  އަދި  ވެސް  ކޮމިޓީ  ގޮތަކަށެއް  އެއްވެސް  ބަޔަކާ  އަޅުގަނޑުމެން  ޒާތީކޮށް  ނޑުމެން 

ޖއަްސާލައިގެން ސިޔާސީ ކަމެއް ކުރާކަން ނޫން މި އުޅެނީ. ދވިެހި ދައުލަތް ސަލާމަތްކުރަނވްެގެން އަޅުގަނޑުމެން މި 

އުޅެނީ. ދިވެހި ދއަުލަތުން ގެއްލިފައި ހުރި ފއަިސާ ހޯދަން މި އުޅެނީ. އެހެނވްީމާ، އެއްވެސް ބޭފުޅަކު ޒާތީވެގެންނޭ  

ފުޅުދެއްކެވުމަކީ އެހާ ޒިންމާދާރު ކަމެއް ވެސް ނޫން. އަދި މި ކޮމިޓީއަށް ހޒާިރވުެވަޑައިގަތީ ވެސް އޮޑިޓު  ވާހަކަ  ކިޔާފއަި

ނގިވަޑައިނުގަންނަވާ  އެ ބޭފުޅުންގެ ރިޕޯޓު ނިންމާލއެްވި ފަހުން. އަދި އޭގައި ހުރި އެއްޗެއް ވެސް އެ  ވާހަކައަކީ،؛ ރިޕޯޓު

ވާހަކަފުޅުދެއްކެވު ގޮތަށް  އި  އެންމެމަކީ  ތި  ވަރަށް  ނުދެކެން.  އަޅުގަނޑު  ކަމަކަށް  އެކީ ހުޒިންމާދާރުކަމެއް    ތިރާމާ 

 . ޖަދަލު ވެސް ކުރާކަށް ނޫން. ދަންނަވާލީ

 

 ރިޔާސަތުން ވާހަކަދެއްކެވުން:

އަޅުގަނޑުމެން ކޮމިޓީ ނިންމއަިލާ ވަގުތު ޖެހޭތީ، ވަރަށް ކުރުކޮށް ގަމު ދާއިރާގެ އިއްޒަތްތެރި މެންބަރު ވެސް އަދި 

  ދާއިރާގެ އިއްޒަތްތެރި މެންބަރު ވެސް ވާހަކަފުޅު ބެހެއްޓވެުން އެދެން. ވިލިމާލެ ދާއިރާގެ އިއޒްަތްތެރި މެންބަރު.ވިލިމާލެ

 

 އުޝާމް ވާހަކަދއެްކެވުން: އަޙްމަދު މެންބަރު ދާއިރާގެ ވިލިމާލޭ

އިއްޒަތްތެރި މެންބަރު ވާހަކަދއެްކެވިއިރުގައި  އާދެ! ޝުކުރިއްޔާ މުޤއަްރިރު. އަޅުގަނޑު ހަމަ ދެންމެ ބިލެތްދޫ ދާއިރާގެ  

މި އަހަރުގެ ބަޖެޓު    ،ގޮތަށް މި މަޖިލހީުން ބޖަެޓު ހަމަޖައްސއަިދީފއަިވާ ކަމަށއާި  އަޅުގަނޑުމެން އޭ.ސީ.ސީން އެދުނު

ރުގެ ބަޖެޓެއް  އަހަ  ވެސް އިތުރުކޮށްދީފއަިވާ ކަމަށް ވިދާޅވުީމާ، އެއީ ކަނޑައެޅިގެން ހަމަ ޙަޤީޤަތާ ޚިލާފު ވާހަކއަެއް. މި

އަހަރަށް  އިތުރއެް އަންނަ  މި  ބަޖެޓަ  2022  ،ނުކޮށްދެއްވާ.  އޮތް  ކަނޑައަޅާފައި  ބޭފުޅުން  ށްއަށް    ގެ އެ 

އިންވެސްޓިގޭޝަނަށް ބޭނުންވާ ފއަިސާ އިތުރުކޮށްދެއްވީ. އެހެނވްީމާ، މި އަންނަ އަހަރަށް އެ ބޭފުޅުން ބޭނުންވާ ގޮތަށް 

ފއަިސާ ދެއްވި. އެކަމަކު އެ ފުރުޞަތެއް އެ ބޭފުޅުންނަކަށް ނުދއެްވައޭ. އާދެ! އެހެނވްީމާ، އަޅުގަނޑު ގަބޫލުކުރާ    ށްބަޖެޓަ

ޅުން މަސައްކަތްކުރުމަށް ޓަކައި އެކަށީގެންވާ ބަޖެޓެއް ދައުލަތުން އޭ.ސީ.ސއީަށް ފޯރުކޮށެއް  ގޮތުގައި އަސްލުގައި އެ ބޭފު

އެ ބޭފުޅުން ވަކިކުރަން ނިންމިނިންމުމަކީ ހަމަ ރަނގަޅު ނިންމުމެއް ކަމަކަށް އަޅުގަނޑު    ، ނއުއެްދޭ. އެ ރިސޯސަސް ނުދީ

 ގަބޫލއެްނުކުރަން. 

 

 ރިޔާސަތުން ވާހަކަދެއްކެވުން:

  2021ވަނަ އަހަރު ވެސް،    2020ވާހަކައަކީ   ؛މިދިޔަ އަހަރުގެ  ،ވެސް ރިކޯޑަށް ޓަކައި ސާފުކޮށްލަދޭނަން  އަޅުގަނޑު

ވަނަ އަހަރަށް މިހާރު ފާސްކުރި ބަޖެޓުގައި ވެސް ކޮންމެ އަހަރަކު ވެސް އޭ.ސީ.ސީން   2022ވަނަ އަހަރު ވެސް އަދި 

އަދި މި އަހަރު ވެސް   .އްވާފއަިކަން އަޅުގަނޑު ފާހަގަކުރަންއިތުރަށް އެދުނު ފއަިސާ ބަޖެޓު ކޮމިޓީނވްަނީ އިތުރުކޮށްދެ

ހަމަ އެދުނު ފުލް އެމއަުންޓް އއެްކޮށް ހަމަ ދއެވްާފއަިވާކަން އަޅުގަނޑު ފާހަގަކުރަން. އަދި ހަމަ މި ކޮމިޓީގައި ވަޑައިގެން 

 ، ރ ވެސް މި ތަނަށް ގެނެސްއެދިވަޑައިގެންނެވި ކަންތައްތަކުގައި ވެސް އަޅުގަނޑުމެން ވެސް ވާނީ ފިނޭންސް މނިިސްޓަ

ބަހައްޓަވައިގެން އެދުނު ކަންތައްތައް އޭރުގައި ލާފަ. އަނެއްކާ އައު އޮފީހުގެ ކަންތައްތައް ވެސް އަޅުގަނޑުމެން ހަމަ އެ 

ގޮތް އަޅުގަނޑުމެން އަމިއްލައަށް އެ ތަނަށް ވިޒިޓުކޮށްފައި ވެސް މި ކޮމިޓީގެ ފަރާތުން   ގެންގޮއްސަވާ   ށްއަރިކުބޭފުޅުން  

ސް ބަލާފަ. އަދި ކޮންމެ އަހަރަކު ހަމަ ވަރަށް ބޮޑު ކއުޔްަކާ އެކީގައި ތަނެއް ހިފާފައި އެ ބޭފުޅުން މަސައްކަތްކުރުމަށް ވެ

ދއެވްާފައިވާކަން އަޅުގަނޑު ފާހަގަކޮށްލަން. އަދި ދެންމެގައި ހަމަ އޮޑިޓަރ ޖެނެރަލްގެ ރިޕޯޓުގައި ވެސް ފާހަގަކުރެވިފައި  

  ކޮށް  މީހުންނާ އއެްޗެހި ހޯދުމަކީ އެއީ އެ ބޭފުޅުންގެ ޒިންމާއެއް. އެ ހޯދަން ރިކުއެސްޓުބޭނުންވާ ފަންނީ  ،އެބަ ހުރި

ނުލިބުނު ކަމަށް ވަންޏާ ދައުލތަުން އެ ނުދިން ކަމަށް ވާނީ. އަޅުގަނޑުމެންނާ ހަމއަަށް ވެސް މި ފަހަރުގެ ބަޖެޓު  

ޓިގޭޓަރުންގެ ވާހަކަ ކޮމިޓީއަށް ހުށަހެޅުއްވީ.  ހުށަހެޅުނު ވެސް ފަހުން އަޅުގަނޑުމެންނާ ހަމއަަށް ވެސް ބާރަ އިންވެސް

ކޮމިޓީގައި މާލިއްޔަތު  ވާހަކަ  އިންވެސްޓިގޭޓަރުންގެ  ބާރަ  އެ  ބޭފުޅުން  އެ  އެއަށްފަހު،  ބަޖެޓު    !މާފުކުރައްވާ ؛ދެން 

ކޮމިޓީގައި ދެއްކެވީ. ދއެްކެވީމާ ހަމަ އެބައި އިތުރުކޮށްދއެްވާފއަވިަނީ. އެހެނވްީމާ، ރެކޯޑަށް ޓަކައި އަޅުގަނޑު އެކަން 

ކުރުކޮށް ވަރަށް  މެންބަރު  އއިޒްަތްތެރި  ދާއިރާގެ  ގަމު  އަހާފއަި ؛ ސާފުކޮށްލަދިނީ.  ވޯޓަށް  ދެން  މިހާރު  އަޅުގަނޑު 

 ނިންމާލަން މި ހިފަނީ.  

 

 ވާހަކަދެއްކވެުން:  ވިސާމް މުޙައްމަދު މެންބަރު ދާއިރާގެ މުގަ

ކޮރަޕްޝަން  - ވާމީ އެންޓިގުޝުކުރިއްޔާ އިއްޒަތްތެރި މުޤައްރިރު. އާދެ! އަޅުގަނޑު ހަމަ ފހާަގަކުރަން އިނގޭތޯ ބައިނަލްއަ 

ގުޅިގެން   ނިންމުމާ  މި  އަދި  ނިންމުމަކީ.  މި  ނިންމުމެއް  ރަނގަޅު  ވަރަށް  ނިންމޭ  އަޅުގަނޑުމެން  ދިމާކޮށް  ޑޭއާ 

 ،މީދެއް ލިބިންއްޔަންކުރެވޭ ކޮމިޝަނާ އެކު ރއަްޔިތުންނަށް އުޢައަޅުގަނޑުމެންގެ ކޮރަޕްޝަނުގެ މައްސަލަތައް ދެން  

  ،އީ އެއްވެސް ހާލެއްގައި ސިޔާސީ ނިންމުމެއް ނޫން. އެނގިލައވްާނެ ފަދއަިންބުނީ ދާނީ. މި  އެކަންކަން ބެލިގެން މި

، އްޔަންކުރިއިރު ވެސް ޙަޤީޤަތުގައި ސިޔާސީ ވިސްނުމަކުން ޢައަޅުގަނޑުމެންގެ މި ކޮމިޓީން އޭ.ސީ.ސީއަށް މެންބަރުން  

ކޮމިޝަނަކަށް   ބޭފުޅަކު  އެއްވެސް  ބަލައިގެން  ނަޒަރަކުން  އެހެންނަމވަެސް،  އްޔަންކޮށްފއަެޢަސިޔާސީ  ނވުާނެ.  އް 

ގޮތް    އްޔަންކުރއިިރު ކަންތައް ވެދިޔަޢައޭ.ސީ.ސއީަށް ބޭފުޅުން    ، އަށާރވަަނަ ރައްޔިތުންގެ މަޖިލީހުގައި މުއައްސަސާތަކަށް

ގޮތްގޮތަށް   އެނޫން  ގޮތުންނާއި  ތަޢުލީމީ  ތިއްބެވީ  އެ  ތަނުގައި  އެ  މިހާރު  ހަނދާންހުންނާނެ.  ރައްޔިތުން  ދވިެހި 

، އްޔަންކޮށްފައި ތިބި ބޭފުޅުން. އޮޑިޓު ރިޕޯޓުގައި ވަރަށް ބޮޑަށް އެބަ ސާފވުޭޢަންގެ މި ކޮމިޓީން ބަލާފައި  އަޅުގަނޑުމެ

ބޭފުޅުން ފުނިޖެހި  ގެއިންވެސްޓުކުރާ  މައްސަލަތައް  އަހަރު  ، އަތުގައި  ދެ  އަހަރު،  ތިން  ނުބެލި  މައްސަލަތައް    އަދި 

ނުބެލޭކަން.   މައްސަލަތައް  އެ  ވެސް  އޭ.ސީ.ސީން،  ވެގެންދާއިރު  އަދި  ހުނންއަިރު  ނުބެލި  އެހެން  މައްސަލަތައް  އެ 

އޭ.ސީ.ސީއަށް ލިބިފއަިވާ ގާނޫނީ ބާރވުެރިކަން އޭ.ސީ.ސީ ނުހޯދާކަން. އެ ނުހޯދުމުން ހަމަ އަޅުގަނޑުމެންނަށް ސާފވުެގެން  

ގަނޑު ހަމަ އެކަން ހމަަ  ކަންކަމުން. އެހެނވްީމާ، އަޅު  އެބަ ދޭ އޭ.ސީ.ސީގެ މެންބަރުންގެ ޤާބިލުކަމެއް ނެތްކަން މި 

 .ގޮތަށް  ވަރަށް ބޮޑަށް ފާހަގަކޮށްލީ އިނގޭތޯ. އަޅުގަނޑުމެން ކޮމިޓީއަށް އަމޒާުވެގެންދާތވީެ، އަޅުގަނޑު ވެސް ހިމެނޭ

 އަޅުގަނޑު އެކަން ސާފުކޮށްލީ. ،އެހެނވްީމާ

 

 ރިޔާސަތުން ވާހަކަދެއްކެވުން:

ކޮމިޓީ  ބައިވެރިވަމު  ގެއަޅުގަނޑުމެންގެ  އޮންލައިންކޮށް  ދާއިރާގެ   ންބައްދަލވުުމުގައި  ދެކުނު  ތިނަދޫ  ވަޑައިގަންނވަަނީ 

  .ހެނވްޭރު ދެކުނު ދާއިރާގެ އިއޒްަތްތެރި މެންބަރާ  ،ވެލިދޫ ދާއިރާގެ އިއްޒަތްތެރި މެންބަރއާި  ،އިއްޒަތްތެރި މެންބަރއާި

ފޮނިކޮށް   ،ވަރަށް ކުރުކޮށް . ފުރުޞަތަކަށް އެދިވަޑައިގަންނވަާ ތިނަދޫ ދެކުނު ދާއިރާގެ އއިޒްަތްތެރި މެންބަރު މި ވަގުތު

އެހެންވީމާ، މިހާރު އަޅުގަނޑު ވޯޓަށް މި އަހާލަނީ، އިނގުރއަިދޫ  )ވަގުތުކޮޅަކަށްފަހު(  ވާހަކަދައްކަވާލަދެއވްުން އެދެން.  

ނގުރައިދޫ ދާއިރާގެ އިއްޒަތްތެރި  އެއްގޮތް އަޅުގަނޑު ކޮށްލާނަން ފުރަތަމަ އިނގޭތޯ. އި؛ ދާއިރާގެ އިއްޒަތްތެރި މެންބަރު

މެންބަރު ހުށަހަޅއުވްާފއަވިަނީ، އޭ.ސީ.ސީގެ ހުރިހާ މެންބަރުން ވަކިކުރުމަށް އެ މަސައްކަތް ކުރއިަށް ގެންދއިުމަށް މި 

ރުން،  ކޮމިޓީން މަސއަްކަތް ފެށުމަށް. ދެން އޭގއެިތުރަށް ބާރަށު ދާއިރާގެ އިއްޒަތްތެރި މެންބަރު އއެަށް ތއާީދުކުރުމުގެ އިތު

އަޅުގަނޑުމެން ދެންމެ ޕްރޒެެނޓްޭޝަނުގައި ވެސް ފާހަގަވި ފަދއަިން، ޕީ.ޖީން ރަނގަޅުކުރަންޖެހޭ ކަންތއަްތަކެއް ވެސް  

ފާހަގަކުރވެިފައިވާތީ، އެ ކަންތައްތައް ރަނގަޅުކުރުމަށް ޖުޑީޝިއަރީ ކޮމިޓީން އެ މަސައްކަތް ކުރއިަށް ގެންގޮސްދެއްވުމަށް  

އެ ފަރާތުން  ކޮމިޓީގެ  ދެން  މި  އެއީ  ފޮނވުަން.  އެ    2ދެން،  ހުށަހެޅުމަކީ.  އއެްގޮތްކޮށްލާފއަި،    2ވަނަ  ހުށހަެޅުން 

އެއްކޮށްލާފައި އަޅުގަނޑު މިހާރު މި ވޯޓަށް މި އަހަނީ. އެހެނވްީމާ، އަޅުގަނޑު މިހާރު ވޯޓަށް މި އަހަނީ، އޭ.ސީ.ސީގެ  

ން ކުރއިަށް ގެންދަން ފެށުމަށް ޓަކައި އަޅުގަނޑުމެން  މެންބަރުން ވަކިކުރުމުގެ މަސައްކަތް މި ކޮމިޓީ  4މިހާރު ތއިްބެވި  

ކުރަންޖެހޭ މަސއަްކަތްތައް ކުރިއަށް ގެންދަން. އަދި ހަމަ އެއާއެކީގައި ޕީ.ޖީން ރަނގަޅުކުރަންޖެހޭ ގިނަ ކަންތައްތަކެއް 

ޖުޑީޝއިަ އެދި  ބަލއަިދިނުމަށް  މައްސަލަތައް  އެ  ވާތީވެ،  ކަމަށް  ހުރި  ފާހަގަކުރެވިފައި  މި ކޮމިޓއީަށް  ކޮމިޓީއަށް  ރީ 

ކޮމެޓީގެ ފަރާތުން ފޮނވުުމަށް. އެހެނވްީމާ، އެ ގޮތަށް ފެނިވަޑައިގަންނަވާ އިއޒްަތްތެރި މެންބަރުން ވޯޓުދެއްވުން އެދެން.  

އޮންލއަިންކޮށް ބައިވެރިވާ ބޭފުޅުން ވެސް އަނގަބަހުން ވޯޓުދެއވްުން އެދެން. )ވޯޓުދެއްވުން( އާދެ! ކޮމިޓީގައި ފޒިިކަލީ  

ވާ ބޭފުޅުންގެ ތެރއެިން ވިލިމާލެ ދާއިރާގެ އިއްޒަތްތެރި މެންބަރު ނޫން އެހެން ހުރިހާ ބޭފުޅުން ފެންނަ ކަމަށް ބއަިވެރި 

 ؟ ވޯޓުދެއްވއަިފި. ތިނަދޫ ދެކުނު ދާއިރާގެ އިއްޒަތްތެރި މެންބަރު ވޯޓު ކިހިނެއްތޯ

 

  ވާހަކަދއެްކެވުން:  ސަނީފް اللهޢަބްދު މެންބަރު ދާއިރާގެ ދެކުނު ތިނަދޫ

 އަޅުގަނޑަށް ފެނޭ. 

 

  ރިޔާސަތުން ވާހަކަދެއްކެވުން:

 ؟ އާދެ! ވެލިދޫ ދާއިރާގެ އިއްޒަތްތެރި މެންބަރުގެ ވޯޓު، ކިހިނެއްތޯ

 

  ވާހަކަދއެްކެވުން:  ޝަފީޤް اللهޢަބްދު މުޙއަްމަދު މެންބަރު ދާއިރާގެ ވެލިދޫ

 އަޅުގަނޑަށް ފެނޭ. 

 

  ވާހަކަދެއްކެވުން:ރިޔާސަތުން 

ހެނވްޭރު ދެކުނު ؟ ވަގުތުކޮޅަކަށްފަހު( ކީކޭ؟ )ހެނވްޭރު ދެކުނު ދާއިރާގެ އިއްޒަތްތެރި މެންބަރުގެ ވޯޓު ކޮންގޮތަކަށްތޯ

އިންނވެިންތޯ އެބަ  ނުލިބޭ.  އަދި  އަޅުގަނޑުމެންނަކަށް  ވޯޓު  މެންބަރުގެ  އިއޒްަތްތެރި  އިންނވެި؟ ދާއިރާގެ   ؟ތޯއެބަ 

ރު ދެކުނު ދާއިރާގެ އިއްޒަތްތެރި މެންބަރުގެ ޚަބަރެއް އަޅުގަނޑުމެންނަކަށް ނުވޭ. އެހެންވީމާ، ފާސް  އެހެނވްީމާ، ހެނވްޭ

 ! ބޭފުޅަކު ވޯޓުދެއވްާފަ. އާދެ  އެއްމެންބަރުން ވޯޓުދއެވްާފަ. ފެނވިަޑައިނުގަންނަވާ ކަމަށް    7ފެންނަކަމަށް  ؛ ވީ. ހަތއެް  މި

މަސަންވޯޓު  7 މި  އަޅުގަނޑުމެން  އެހެނވްީމާ،  ގެންދާނަ.  ކުރިއަށް  އޮތް  ންއްކަތް  ގަވާއިދުގައި  ގޮތަށް.    މަޖިލީހުގެ 

ދޭނަން އަޕްޑޭޓެއް  ގޮތުގެ  މަސައްކަތްދާ  ކުރއިަށް  އަޅުގަނޑުމެން  މެންބަރުންނަށް  އިއްޒަތްތެރި    . އެހެނވްީމާ، 

އޮތް ސެކްރެޓޭރއިެ ގެންދއިުމަށް  ކުރިއަށް  ކަން  މި  އެހެނވްީމާ،  ފަރާތުން  ގަވއާިދު   ،ޓުގެ  އޮތްމަޖިލިސް  ގޮތް   ގައި 

ޓީ ބައްދަލވުުން ނިމުނީ. ހުރިހާ  ބައި ކުރއިަށް ގެންގޮސްދެއވްުން އެދެން. މިހާހިސާބުން މއިަދުގެ ކޮމި  ބެލުމަށްފަހު އެ

 އިއްޒަތްތެރި މެންބަރުންނަށް ވަރަށް ބޮޑަށް ޝުކުރއިްޔާ. 
 

_______________ 




